
服毒皆身䘮漢室江山自此休
儒還報卓卓命拖出城外埋之自此每夜入
宫姦淫宫女夜宿龍床禁庭公主盡皆淫之
常引一軍出城外前行到陽城時當二月村
民社賽男女皆集引軍圍住盡皆殺之掠其
婦女財物收萬千餘件都裝在車上懸頭千
餘顆於車下連軫還都先報董太尉殺賊大
勝而回各城門外焚燒其頭以婦女財物盡
散與宿帳軍士越騎校尉伍孚字徳瑜見卓

